Nə Üçün Ələmə Tuğ Deyilir?

Türk dövlət ənənəsinə görə, tuğ əsas atributlardan biri olub.O, dövlətin baş bayrağı idi.Tuğun qalxması ilə döyüş başlanır, tuğun enməsi məğlubiyyəti bildirərdi. Hər dövlətin tuğu bir olardı.Sancaqlar (bayraqlar) isə çox olardı. Tuğ ağac başına bağlanmış at və ya kutuz (yak) quyruğundan ibarət olurdu..Tuğun timsalında Tanrının verdiyi dövlətçiliyi əziz tutan türklər Orta Asiyadan Hindistana köçdülər. III sülalə Dehli sultanları Tuğ nəslindən çıxmadır. Məhəmməd Tuqluq da həmin sülalıdəndir..(Tuqluq-Tuğluq).. Tuğ Ön Asiyanın ən qədim etnoslarından biri olub. E.ə. VIII əsrə aid Urartu mixi yazılarında onların adı keçir. Həmin ərazidə-Sasun tarixi mahalında Tux və Tuqex adlı kənd olmuşdur. Tuğluların Qarabağda məskunlaşan hissəsi Tuğ məlikliyini yaradıb. Keçən əsrin əvvəllərində C.Qafqazda 19 Tuğ etnotoponimi qeydə alınıb. Şuşa,Quba, Zəngəzur, Tersk , Qunıb və Axalqalaq qəzalarında Tuğ adlı kənd və çaylar vardı..


Ərəblər bizim bat və sanc söz köklərindən yaranmış bayraq və sancaq adına ələm deyib, sonradan batraq və sancaq sözləri ilə paralel işlənib.. İslamın gəlişindən sonra tuğ -(ağac başına bağlanmış at və ya kutuz quyruğu) anlayışı fərqli bir dini rituala çevrilib. Bu da aşura mərasimində "tuğ (ələm) götürmə", "tuğ (ələm) gəzdirmə", "tuğ (ələm) cüuşa gəlmə" ritualları ilə bağlıdır. 
Xalq yaddaşında bu mərasim Həz. Əbülfəz Əl Abbasının tikə-tikə doğranmış qollarını, əllərini simvolizə etsə də, başqa, daha doğrusu daha qədim ritualları özündə ehtiva edir. Qətl sınan günə el arasında "tuğ başın yerə qoyan gün" deyilir. Aşura günü tuğla bağlı ayin saat 12-yədək davam edər. Bundan sonra "tuğ cüuşa gəlməz! Maraqlıdır ki, tuğ sözü digər rituallarda işləndiyi halda qətl sınan günə ancaq "ələm sınan gün" ifadəsi işlədilər. Bundan sonra vaveyla ritualı yerinə yetirilər.. Bunun da kökü vavilyonlara gedib çıxır. Əgər belədirsə, o zaman bu dini ayinlərin İslamdan çox-çox qabaq mövcud olduğunu söyləmək olar. Əgər qədim türklər ağac başına (uzunluğu 2 m.-dən çox olmayan) at , kutuz qoyruğu bağlayırdısa, bu mərasimdə isə ya beş barmaq, ya da ucu iti kiçik dəmir parçası həmin ağaca bərkidilər. Bu, ayrı-ayrı bölgələrdə fərqli şəkildə müşahidə edilməkdədir. Bu dini mərasimdə həmin ağaca -"tuğ bədəni"nə çeşidli parçaların bağlanması da vahiməli bir görüntü yaradır. Tuğla bağlı gizli məqamlar kifayət qədərdir.."Ələmin getməsi", "cüuşa gəlməsi" haqqında siz nə düşünürsünüz? Bunun elmi və dini əsası varmı? Məsələnin mahiyyəti də bundadır..))

